1 REYE
NABEMA CARTA REYE

Saba druadebema boroba SalomoAi acade wina

1 O 1Wérada Sabé druadebema boro basia. MaA wéraba iirisia

SalomoAra Acoréneba tri baga bada. Mai carea idjia SalomoAia
ne cawaié beada iwidide wisia poya panui cawaya. 2Idji ume zocara
wasidaa. Cameyo zocardne quera beada, mogara biya quedea nébaa bea
sida edesia. Idjaba oroda waibaa edesia. Jerusaleine jii€peda SalomoAa
ume bedeade wasia. MaAne idjia iwidi quiria badara jlima iwidisia. 31djia
iwididara SalomoZiba jiima aride panusia. Idjia poya panuéra neé basfa.
4-5Mawa Sabadebema boro wéraba cawasia Salomoira warada bio ne
cawa bada. Mai awara SalomoA de dromada, idjia coi carea erobada,
idjiare bea chiimebadada, idji nezocarada adji djio bara, idji nezocara dji
dromarada, idjia Acoré de dromane animara babue diabari sida unupeda
cawa crichaé basfa.® 6Maine idjia SalomoZXa naw4 jarasia:

—-Ba necawaadebemada, baa odadebema sida mA druade {irisia. Idibara
cawasia maira warida. 7 Zei naéna maa ijaé basia. Baribara ara madji
dauba ununa béra ijasia. Warada badebema jarapedadara ni ésidra bida
mAa jaradaé basia. Mia firina ciyabara bara ne cawaara baa idjaba
baraara baa. 8{Ba éberarara bio basrida beadida panaa!® Baare bea sida
bio basrida beadida panaa ewariza ba quirapita panane ba necawaada
{iri pana béra. 9Ba Acéréra bio bia baa. Idjia bara bia unupeda israelera
boroda basia. Idjia israelerara ewariza bio quiria ba béra, bada adjira
boroda basia bia pe erobamaréa idjaba jipa cawa o bamaréa.—

10Sab4debema boro wéraba Salomoia oroda nueve mil libra diasia.®
Maai awara quera quiratanoa beada, mogara biya quedea nébaa bea sida
zocara diasia. MaA wéraba SalomoAa quera waibaa diada quiraca ni
abanaba Israel druadaa enenacaa.

11-13MaAbe Israeldebema boro Salomoiba erobadebemada Sabadebema
boro wérda waibaa diasia. MaA awara ne jlima mai wéraba iwidida sida

diasia. MaAbe Sabadebema boro wérara, idji ume zepedadara sida idji
druadaa jéda wasidaa.

SalomoA ne bara bada

Tiro purudebema boro HiraAba barcoda zocara erobasia. MaA barcoba
oroda, sadndalo bacuruda, idjaba mdgara biya quedea nébaa bea sida Opir
druadeba Israel druadaa waibaa enebadjidaa. Mai sandalo bacuruba
Salomoiba dumene Ataa jida wabadada Acoré de dromane, idji de
dromane bida obisia. MaA awara arpada, salterio sida dji z& cawa bea itea
obisia. Sdndalo bacuru maAi ewaride waibaa enena quirdca mai naéna
ni maAare bida enenacaa. 14Poaza SalomoAba oroda cincuenta mil libra
edabadjia.? 15Mai awara Arabia druadebema bororia, Israeldebema
dji dromaraa bida oroda diabibadjia. Ne nédobuebadaraa bida oroda
diabibadjia Israel druade ne nédobuedamaréa.

16]sraeldebema boro SalomoAba djoi careabema jliatrabada waibaa
beada dosciento berrachi obisia. MaAza quince libra oro oda basia.®
171djaba dji caibeada tresciento berrachi obisia. Maiza libra {ibea audu
oro oda basia.f Jima maa djoi careabema jlidtrabadara idji de dromane
waga basia. Maa dera tri jarabadjidaa “Libanonebema 0i.”#

18-19MaA awara SalomoAba bugue waibaada jawa tadacabari bara
obisia. MaAra elepante quida oda basia. MaA buguera oro idji awa
quiruba jima barasia. Dji écarra chii chiimebarira borogoa basia.

Jawa acaare, jawa araare bida orrocawa imama zaca beada panasidaa.
Buguede chiimene wai carea dumeda basia. Mai dumera sei quida basia.
20Dume quidade iquidaza imama zaca panada beasia. Mawa imama zaca
beara doce panasidaa. MaA bugue quiraca ni abaa dewara druadebema
boro itea odaca basfa.

21SalomoA taza beara, epedeco bea sida oro idji awa quiru oda basia.
MaAigara idji de droma “Libanonebema 0i” abadade erobasia. Parata
odara neé basfa. Salomoi ewaride parata odara israelerimaara macuaé
basia oroda barcode waibaa enebadji béra.

22SalomoAba ne nédobada barcoda pe erobasia.” Mai barcora Tiro
purudebema boro Hirai barco bea ume ne nédode wabadjidaa. Poa
{ibeade barima aba jéda zebadjidaa. Maine oroda, paratada, elepante
quidada, yarreca beada, idjaba ibana biya quedea sida enebadjidaa.

23Jsraeldebema boro SalomoAira baraara basia idjaba ne cawaara basia
SalomoAra acade ze quirid panasidaa Acéréba idjia diada necawaada
{irini carea. 25Poa zebaraza dji acade ze panaba Salomoa itea ne
enebadjidaa: oro odada, parata odada, wua biya quedeada, djoi
careabemada, quera tfidpa beada, cawayoda, mula sida.

SalomoAba cawayo, carreta sida nédoda

26 SalomoAiba djobada carretada, cawayo sida zocara edasia. Carretara
1,400 edasia idjaba cawayoda doce mil edasia. MaAgara idji sordaora
panabada puruza idjaba Jerusaleine idji babarima bida bacuasia.
27Salomoa dji boro baside paratada Jerusaleine aduba erobasia mogara
quiraca. Idjaba dji biara ba bacuru Libanonebema enenada aduba
erobasia méabema higojo eya carrade bara quiréca.! 28Salomoa itea
ne nédobadaréba Egiptode idjaba Ciliciade cawayoda nédobadjidaa.’
29Cawayo aba cuatro libra paratabari nédobadjidaa. Egiptode carreta aba
quince libra paratabari nédobadjidaa. MaAbe adjiraba hititara bororaa,
Siriadebema bororaa bida cawayoda, carreta sida nédobuebadjidaa.

Salomoiba Acéré igarada

1 1 1SalomoAba aibema wérarada zocara awuasia. Maa béra idji
quima Egiptodebema boro cau awara zocara edasia: wérara
Moab druadebemada, AmoA druadebemada, EdoA druadebemada, Sidoi

druadebemada, idjaba hititardnebema sida. 2Naéna Acoréba israelerda
jarasia jiima maA &berdra ume mia ciinié panada. Mai &berird ume

mia cainibara adji jawaba oda dcoré beada épéniana asia.* Acoéréba
mawa jaradamina Salomoiba maAi wérarara awuapeda edacuasia. 3Dji
dromara cauda seteciento edasia. Dewara wérara sida tresciento erobasia.
Mai wérara carea SalomoAba Acoréra igarasia. 41dji drod bedacarea dji
quimaréba adji 4coré beada épébisidaa. Mawa Salomoiba sodeba Acoréra
épéé basia idji zeza Daviba &pé bada quirica. 5Idjia SidoAnebema jawaba
oda acoréwéra Astarteda épésia. Mai awara amonitara jawaba oda acoré
MilcoAda épésia. MilcoAra Acéréba abeda quiridcaa. 6Mawa SalomoZiba
Acéré quirdpita cadjiruada o besia. Idjia Acoréra ne jiimane &péé basfa
idji zeza Daviba épé bada quiraca.

7 JerusaleAneba Amadau odjabariare ba eya borode SalomoAiba de
zaqueda osia moabitara jawaba oda acoré Quemoa bia bedeadi carea
idjaba amonitara jawaba oda acoré Moloc abadaa bia bedeadi carea.
Quemora, Moloc sida Acoréba abeda quiridcaa. 8Ara mai quirdca jiima
idji aibema quimara itea SalomoAiba de zaqueda ocuasia adji acoré beaa
querada ba diadamaréa idjaba animarada babue diadamaréa.

9-10Naéna israelerd Acoréra barima umé Salomoima odjapeda jarasia
aibemara acoré beada épéramaréia. Mawamina Salomoiba ijaé basfa.
Sodeba Acdréra épéé bada béra Acoréra idji ume quiriisia. 11Mai carea
SalomoAia nawa jarasia:

—-Baa jawa o ba béra idjaba mAa obi jaradara igarada béra, mAa nai
drua ba jawaeda bada jaripeda aba baare bia diaya. 12Ba zeza Davi
querasi carea mia maw3a oéa ba wadi zocai bade. Atebara ba warra

jawaedabemada mAa nai druara jariya. 13Baribara jiima nai druara idji
jawaedabemada jariéa. Judadeba yopedadara druara idji jawaeda beya
mA nezoca Davi querasi carea idjaba mA de droma bamaréa edada puru
Jerusalei carea.—

Jeroboai Egiptodaa mirii wana

26 Nabat warra Jeroboaida SalomoAiare dji droma basia. Idjira
EpraiAneba yona basia. Sered4 purudebema basia. Dji papa Zeruada
pédra wéra basia. MaA Jeroboaiba Israeldebema boro SalomoAra aya
ba quiria basia. 27 Maira nawa basia: SalomoAba JerusaleAne idji zeza
Davi basi puru mogaraba audu jiira ca bara daucha obi basia idjaba
Milo abadaare dji jogoara egoroba daucha paribi basia.! 28Maine ciidra
Jeroboaida mama traja basia. Idjira bio abaa basia.™ SalomoAba idjira
zoquea bada ununa béra jlima Josedeba yopedadara traja pana boroda
basia.

29Ewari aba JeroboaAra JerusaleAneba aya wabara basfa. Maine
Acoréneba bedeabari Ahiada ode unusia. Mai Ahiara Silodebema basia.
Idjia cacuade jA bara djiwidi basia. Dji unusidade aduba panasidaa.
30MaAine Ahfaba djiwidi jA bara érapeda pichia c6acuasia doce ji€maréa.
31MaAibe Jeroboaia nawa jarasia:

—NaAi wua cdicuadara die edadua. Israelerd Acoréba nawa jara baa:
“Israeldeba yopedada doce puruda SalomoaA jawaeda panaa. Baribara
maA doce purudebemada mAa die jaripeda ba jawaeda baya. 32MaAibe
ababe Judadeba yona purudra SalomoA jawaeda beya. MaA purura idji
jawaeda beya mA nezoca Davi querasi carea idjaba mAa edada puru
Jerusalei carea. MAa jlima Israel druade Jerusalei purudra edasia ma
de dromada bara taéna bamaréa. 33MAa jara ba quiraca oya Salomoiba
mAra igarapeda SidoAnebema acoré Astartea, moabitara acoré Quemoa,
amonitara acoré MilcoAa bida bia bedea ba béra. SalomoAiba o bara mAi
quirdpita bié baa. Idjira mA ode jipa nibacaa idjaba mA leyda 7jaé baa idji
zeza Daviba ija bada quiraca.

34Mawamina idji zocai bamisa mAa israelerara idji jawaedabemada
jariéa, dtebara idjira wadi adjird boroda baya mia edada nezoca Davi
querasi carea. Davi querasibara jlima mAa obi jaradara ija obadjia.
35Baribara SalomoA warra israelerd boroda bebarade mAia Israeldeba
doce puru yopedadadebemada die jariya ba jawaeda bai carea. 36 MaAibe
ababe Judadeba yona purudra SalomoA warra jawaeda beya. Mawa
oya mA nezoca Davideba yobaradebemada aba Jerusaleine dji boroda
bamaréa poa zebaraza. MAa Jerusalei puruda edasia mA de dromada
bara taéna bamaréa. 37Baribara mAa bara israelera boroda baya.
MaAinebara baa quiria bara jiima ba jawaeda baya. 38 Jima mAa jara
bada ja odua. MA ode jipa nibadua. MA quirapita jipa o badua. Idjaba mA

nezoca Davi querasiba 1ja o bada quiraca jiima mAa obi bada ija odua.
Mawa osira mAra ba ume baya. MAa israelerdra ba jawaeda baya. Maibe
Davideba yobadara dji boroda babari quiraca mAa bara, badeba yobadara
sida poa zebaraza israelera boroda baya. 39Salomoaba cadjirua oda carea
mAa Davideba yobadara bia migabiya. Baribara poa zebaraza mawa
baéa.”-

40Salomoiba maAnebema firiside Jeroboaira beai basia. MaAi carea
Jeroboaira Egiptodebema boro Sisdmaa mir{i wasia. Mama besia aba
Salomoa jaidabaradaa.

Salomoa jaidada

41Ne jiima SalomoZiba oda nai cartade baé bara, idji necawaadebema
sida dewara cartade bA baa. Mai carta trira Salomoiba odadebema
abadaa.™

42SalomoAba jlima israelerara cuarenta poa pe erobasia. MaAne idjira
Jerusaleine babadjia. 43 Jaidadacarea idji zeza Davi querasi purude
tabarisidaa. MaAbe idji cacuabari idji warra Roboaida Israeldebema
boroda besia.

Israel drua umé beda

1 2 1Jima israelerara SiqueA purudaa wasidaa Roboaida adjira
boroda badi carea. Mai béra Roboaa sida wasia. 2Nabat warra

Jeroboaiba maa firiside wadibida Egiptode basia. Idjira mama babadjia
Israeldebema boro SalomoA carea mir{i wana béra. 3MaAne israelerdba
idjira tribisidaa. Zedacarea idjira jlima israelera sida Roboaimaa
wanapeda nawa jarasidaa:

4-Ba zeza SalomoAba dairara jlimawaya migabisia. MaA béra dairdba
iwidi panaa baa idji quirdca waa oramaréa. Paratada waibaa diabiébara
idjaba jlimaway4 trajabiébara dairdra baare panenia.—

5Roboaiba panusia:

-Diguidaa wanadua. Ewari ibeade wayacusa zebadade mAa sawa oida
jaraya.—

Ara maAida adjirara wasidaa.

6MaAibe Roboaiba idji zeza SalomoAare panana drdaraa iwidisia:

—-Baramaara puruba iwidi bara jmAa sawa panui?-

7 Adjiraba panusidaa:

-Idi bada adjira nezoca quiraca beibara, idjaba adjia iwidi panada bia
baada aibara, adjirara ewariza baare panenia.—

8Baribara mai drdariba jarapedadara Roboaiba ijaé basia, atebara
clidra idjiare bearda abarida iwidisia. MaA ciidrarara idji daucha
waripedada basia. 91djia nawa iwidisia:

—Bardmaara puruba iwidi bara ;mia sawa panui? MAa iwidi panaa mi
zezaba adjira bia migabida quiraca oramaréa.—

10Ciidrara idji daucha waripedadaba panusidaa:

—-Ba zezaba adjira bia migabida quiraca oramaréa iwidi pana béra
adjiraa nawa jaradua: “MA zezaba o bada cayabara mAa wetara oya.®
11 MA zezaba barara bio migabisia, baribara mAa wetara oya. MA zezaba
barara soaba ubibadjia, baribara mAa barara soa quida bara baba
ubiya.”-?

12Ewari {ibeade JeroboaAira, jiima israelera sida adji boro Roboaimaa
wayacusa wasidaa idjia jarada quiraca. 13MaAne droaraba jarapedadara
ijanaé béra Roboaira israelerd ume idarra bedeasia. 14Idjiare bea
clidraraba jarapedada quirdca nawa jarasia:

—MA zezaba barara bio migabisia, baribara mAa wetara oya. MA zezaba
barara soaba ubibadjia, baribara mAa barara soa quida bara baba barara
ubiya.—

15Puruba iwididara Roboaiba ijaé basia Acoréba mawa quiridna béra.
Idjia Silo purudebema Ahiadeba Nabat warra JeroboaAa jaradara jiima
mawabisia.

16]sraelerdba adji boro Roboaiba fjaéda cawasidade idjia nawa
jarasidaa:

Dairira Davideba yopedadaéa.

Jesé warra Daviba erobadadebemada edadaéa.

Israelerd, jdiguidaa wanadra!

Davideba zeda Roboai, jara badji puruda aca badua!
Ara maAida israelerara diguidaa wabarasidaa. 17Baribara israelera Juda
druadebema purude beara Roboaiba wadi pe erobesia.

18Roboaiba traju 6go obibari boro Adoraida israelera dji awara
wapedadamaa edesia. Baribara idjira mogaraba tabari beasidaa. Mai
carea ne wayaaba Roboaira idji carretade isabe badopeda Jerusaleinaa
wasia. 19MaAbe israelera Davi éberaraare pananada awara panesidaa. Idi
bida ara mawa panaa.

20Dji awara wapedada israelerdba Jeroboai Egiptodeba jéda zesida
cawasidade idjira trinapeda adjird boroda basidaa. Adjirinebema ni
abaada Davideba zeda boroare beé basia. Ababe Judadeba yéna purudra
idjiare besia.

21SalomoA warra RoboaAira JerusaleAne jiépeda Judadebema idjaba
BenjamiAnebema dji mésraara bea sordaorada jlima jaresia awara
wapedada israelerd ume djone wanamaréa. 180 mil jaresia. Idjia cricha
basia poyasidara jiima israelerdara wayacusa idji jawaeda erobaida.
22Baribara Acéréba idjideba bedeabari Semaya abadaa nawa jarasia:

23_Juda druadebema boro SalomoA warra Roboaia, Judadebemaraa,
BenjamiAnebemaraa, waabema israelera adji taéna beaa bida nawa

jaradua: 24“Acoréba nawa jara baa: bara djabara israelerd ume djone
waranadua. MAabara adjirara awara wabisia. MaA béra jimarada
diguidaa wanadua.”-

Ara maida Acoréba jaradara jiimardba fjasidaa. Adjirara diguidaa
wisidaa Acoréba jarada quirdca.

Jeroboaiba israeleraa jawaba oda acoré épébida

25FpraiA eyaida ba druade Jeroboaiba SiqueA puruda biara opeda
mama babadjia. Mamaaba wapeda Penuel puru sida biara osia. 26 Mai
ewaride JeroboaAba crichasia: “Israelerdra wayacusa Davideba zeda
boroare wénisicada. 27 Adjirdba Acéréa animarada babue diadi carea
Jerusaleine Acéré de dromanaa wanibara, wayacusa Juda druadebema
boro Roboaiare panenia. Maibe mAra beadapeda idjidra épénia.”

28MaA carea idjiare beaa iwidisia sawa oida ba cawaya. MaAibe adjia
jarapedada quiraca idjia paca zaque orodeda umé obisia. Opedadacarea
israelerdaa nawa jarasia:

—Bara israelerdra ara cadraa JerusaleAnaa winié panaa animarida
barara Egiptodeba édra enesidaa.—

29Maa oro oda paca zaquera Jeroboaiba Betel purude aba basia,
dewarabemada DaA purude basia. 30MaAba israeleraba cadjiruada o
panesidaa. Adjirara Betel purudaa idjaba DaX purudaa wabadjidaa
paca zaquea bia bedeadi carea.? 31MaA umébema puru caita bea eya
borode Jeroboaiba deda paca zaquera itea obisia. Maibe idjia bariduada
levitaraé sida basia paca zaque sacerdoterida beadamiréi. 32-33Eya boro
Betel puru caita bade maa sacerdoterara basia animarada oro oda paca
zaquea babue diadamaréa. MaAi awara ara idji crichadeba ochobema
jedecode quince ewaride ewari dromada Betel purude obisia Juda druade
sietebema jedecode obada quirdca. MaAne idjiabara incienso querada
oro oda paca zaquea ba diasia. Mamaaba Ataa idjia bada ewari dromara
israeleraba poaza obadjidaa.

Acéréba Jeroboai ya bai Ahiaba jarada

1 4 1Mai ewaride Jeroboai warra Abiada bio cacua bié besia. 2Mai
carea Jeroboaiba idji quimaa nawa jarasia:

—Quira awara djiodua ni abaaba bara mA quimada cawaranamareéa.
Maibe Silo purudaa wadua. Acéréneba bedeabari Ahfada mama baa.
Idjiabara mAra nai druadebema boroda bayada asia.” 31dji itea paida die,
paA poquea bada, idjaba urrajoda zoco zaque aba ededua. Idjia iwidide
wadua dadji warrara sawai cawaya.—

4Ara maida Jeroboaiba jarada quiraca idji quimaba osia. Quira awara
djiopeda Silo purudaa wasia. MaAne Ahia dede jii€sia.

Ahiaba bia unuca basia. Dréada ba béra dau towa basia. 5Baribara
naéna Acoréba idjia nawa jarasia:

~Jeroboai quimada bamaa zebaraa idji warra bio cacua bié
badebemada iwidi carea. Quira awara djio bada jiiéya idjira
cawaramaréa. Idjia jaradua mAa jarabara quiraca.—

6 Ahiaba Jeroboai quima idji dede jliébarada tiriside nawa jarasia:

—Jeroboai quima, eda zedua. ;Caré caréa jawa quira awara djio ba?
¢MZa bara cawaramiréi jawa baca? Acoréba mAa jarabi ba carea bara
sopuaya. 7Ba quima Jeroboaia ndwa jarade wadua: “Israelerd Acoréba
nawa jara baa: mA puru Israelde mAia badra edapeda adjira boroda
basia. 8MAa israelerd Davideba yobada boro jawaedabemada jaripeda ba
jawaeda basia. Baribara baa 0é baa mi nezoca Daviba o bada quirica.
Jlima mAa jaradara idjia ija obadjia. Sodeba mAra épébadjia. Jiima idjia o
badara mA quirapita jipa basia. 9Baribara jiima dji borora ba naéna beada
cayabara baa cadjiruada wetara o baa. MAida igarapeda ba itea jawaba
oda acoré orodeda obicuasia. Maiba mara bio quiriibisia.

10MaA carea mAa JeroboaX éberérira bié baya. Idji éberaranebema dji
umagquirada mia jima quinibiya: nezoca beada, nezocaé bea sida. Mia
idji éberarara abeda jlima jobiya dcaca aya batabuebara quiraca. 111dji
éberara purude beubadara usaba jiima codia. Idjaba puru jiga beubadara
agosoba jiima codia. MAa mawa jara ba béra warada mawaya.

12JaAbe diguidaa wadua. Ba purude jliébarade ba warrara beuya.
13Jima israeleraba idji carea aujia panane tabaridia. Jima Jeroboai
éberaranebemada ababe idjidra tabaridia mAa ababe idjidra bia unu ba
béra. 14MAa dewarada baya Israeldebema boroda bamaréa. MaAiba jiima
Jeroboai &berarira quenaya. Maira dardéne mawdya.®

15Mawanacarea mAa israelerara cawa oya. Doba cha urebari quiraca
adjirara necai beadaéa. Chirua &ita edapeda dya batabuebara quirica mia
israelerara naA drua bia quiru adji dr6a naénabemaraa diadadebemada
Euprate do wagaa tama edeya. Mama adjirara djara druaza beadia. Mawa
cawa oya adjiraba acoréwéra Aserada adji jawaba opedada béra. Maiba
mAra bio quiriibisidaa. 16MAa ddjirdra waa carebaéa adji boro Jeroboaiba
cadjirua oda carea idjaba purua cadjirua obida carea.”-

17MaAbe Jeroboai quimara Tirsa purudaa jéda wasia. Diguida
jli€barade idji warrara jaidasia. 18Jiima israeleraba idji carea aujia
duanane tabarisidaa Acoréba idji nezoca Ahiadeba jarada quirdca. Ahiara
Acoréneba bedeabari basia.

19 Jiima Israeldebema boro Jeroboaiba oda naX cartade baé bara, idji
djone wa badadebemada, idjaba sawa israelerara pe erobadadebema
sida dewara cartade bA baa. Maa carta trira “Israeldebema bororaba

s 14:14. Madra ddrdéne mawdya. Hebreo bedeade maira ebuda baéa.

opedada” abadaa. 20 Jeroboaiba 22 poa israelerara pe erobasia. Maibe
jaidasia. Idji cacuabari idji warra Nadada Israeldebema boroda besia.

Juda druadebema boro Roboaiba oda

21SalomoA warra Roboai 41 poa bade Juda druadebema boroda besia.
Idjia 17 poa Juda druadebemarara pe erobasia. Jerusaleine babadjia.
(Jiima israelerd puru tdéna Acdréba Jerusaleida edasia idji de dromada
adjira taéna bamaréa.) Roboai papa Naami abadada amonita wéra basia.

22Roboax dji boro baside Juda druadebemaraba Acéré quirdpita
cadjiruada o panesidaa. Mawa adji droa naénabemaraba opedada
cdyabara adjirdba Acéréra wetara quiriibisidaa. 23Eya boroza, jiima
bacuru waibaa nlimea edre bida adjiraba jawaba oda acoréda bacuasidaa
bia bedeadi carea. Mogara waibaada Ata nlimacuasidaa idjaba adji
jawaba oda acoré Aserdda Ata nlimacuasidaa. 24Mai awara Juda druade
jawaba oda acoré beama umaquirarada baridua ume caibadjidaa. Abeda
jlima cadjirua Acoréba quiridcada Juda druadebemariba o panesidaa
dewara puru beaba naéna opedada quirdca. MaAi puru beara Acoréba
israelera quirapita jiima aya jarecuasia.

25Poa juesuma Roboai Juda druadebema boroda bedacarea
Egiptodebema boro Sisdda Jerusaleinaa djone wasia. 26 Poyapeda nebia
Acoré de dromane beada, Roboai de dromane bea sida jiima jari edesia.
SalomoAba oro oda djoi careabema jiidtrabada sida jlima jari edesia.
27Maa carea Juda druadebema boro Roboaiba broncededa obicuasia.
MaZgara idji wagabada bororda diacuasia. Adjirdba idji de dromane eda
wiabadara wagabadjidaa. 28Roboai Acdré de dromanaa wabaraza idji
wagabadaraba max dj6i careabema jliatrabadara jawade edebadjidaa.
Roboai jéda zedacarea maa jiidtrabadara adji duanabada dede waga
babadjidaa.

29 Jiima RoboaZiba oda nai cartade baé bara, idjia Juda druadebemara
pe erobadadebema sida dewara cartade bA baa. Maa carta trira
“Juda druadebema bororaba opedada” abadaa. 30RoboaAi ewaride idji
druadebemaréara Jeroboai druadebemara ume ara cadraa djobadjidaa.
31Roboaa jaidaside Davi puru abadade tabarisidaa idji droa naénabemara
tabaripedadama. Roboai cacuabari idji warra Abiaida Juda druadebema
boroda besia.’ (Roboai papa Naamé abadada amonita wéra basia.)

1 Reye 16:29-34
Israel druadebema boro Acabo

1 6 29 Asa 38 poa Juda druadebema boroda bedacarea Omri warra
Acaboda Israel druadebema boroda besia. Mai Acaboba

israelerara 22 poa pe erobasia. Idjira Samaria purude babadjia. 30 Jiima

idji naéna beada borora ciyéabara idjia Acoré quirdpita wetara cadjiruada

osia. 311djimaara Nabat warra Jeroboaiba cadjirua oda quiraca o baira
bia basia. Mai awara SidoAnebema boro Et-baal cau Jezabelda edapeda
SidoAnebema jawaba oda acoré Baalda épésia. 32Samaria purude Baal
deda opeda animara babue diabadada Baal itea osia. 33MaA awara
Acaboba acoréwéra Aserada aba osia. Mawa jiima idji naéna beada
borora céyabara idjia israelerd Acoéréra wetara quiriibisia.

34 Acabo ewaride €bera Betel purudebema Hiel abadada basia. Mai
Hielba Jerico purura wayacusa osia. Baribara dji mogara jiira ca bada
obarade idji warra iwina AbiraAda beusia. Dji eda wabada parabarade
idji warra téabema Seguda beusia. Acéréba Nui warra Josuedeba jarada
quirdca mawasia."

Eliaba ewari poai jarada

1 7 1MaR ewaride Acéréneba bedeabari Eliada basia. Idjira Gala
druade Tisbé purudebema basia. Mai Eliaba Israeldebema boro
Acaboa nawa jarasia:

—MaAra israelerd zocai ba Acoré nezocaa. Idji quirdpita wardneba jaraya
idiba Ataa poa zocdra cue zeéda ni diamasi bida begueaéda aba mia
jarabaradaa.—

2MaAibe Acoréba Eliaa jarasia:

3—Namaaba dya wadua. Querit do zaquede mir{i bade wadua. MaAra
Jordai dodeba Amadau odjabariare baa. 4Mai do zaque baidoda baa do
baya. Idjaba mAa jarasia ibanaba djicoda ba itea ededamaréa.—”

5Ara maAda Acdréba jarada quirdca Eliaba osia. Jordai dodeba
Amadau odjabariare ba Querit do zaquede bade wasia. 6Maine
diapedaza, quewaraza bida Tbanaba paida, nedjara sida idji itea
edebadjidaa. Do zaque baidora do babadjia. 7Baribara maAi druade cue
zeé ba béra do zaquera poasia.

Elia Sarepta purudebema pédra wérama bada

8MaAibe Acoréba Eliaa ndwa jarasia:

9-Namaaba SidoA druadaa wapeda Sarepta purude bedua. Mia
jamabema pédra wéraa jarasia bara ne cobimaréa.—

10 Ara maAda Elfara Sarepta purudaa wasia. Mai purude eda
wabadama jliébarade unusia pédra wéraba tabada jara pe bada. Mai
pédra wérara tripeda nawa jarasia:

—MZA quira djuburia mA itea baidoda enedua doi carea.—

11MaA pédra wéra baido juede wabarade Eliaba wayacusa tripeda jarasia:

-Idjaba mA quira djuburia paida maari ma itea enedua.—

u 16:34. Josue 6:26. v 17:4. Ibana. Hebreo bedeade jara baa “cuervos” baribara maira
dopeéa.

12pédra wéraba panusia:

—Ba Acoré zocai ba quirdpita wirdneba jaraya: mira pai neé baa.
Ababe cugurude harinada jawa baratama aba erobaa idjaba zocode
nedragada maari erobaa. MaA carea mAa tabada maari jara pe baa
diguida edepeda maa harinara ma itea idjaba mA warra itea bida abui
carea. MaAda codapeda daira jarrababa beudia.—

13Eliaba panusia:

-Ne wayaradua. Baa jarada quirdca ode wadua. Baribara naara
baa eroba harinaba maA itea pai zaqueda aba abu enedua. Maibe
ba itea idjaba ba warra itea bida abudua. 14Mawa odua israelera
Acoréba nawa jara ba béra: “Baa harina cugurude erobara, nedraga
zocode eroba sida joéa aba Acdréba wayacusa nai druade cue
zebibaradaa.”-

15Ara maAda Eliaba jarada quirdca pédra wéraba ode wasia.
Copedadacarea wadibida harinara besia Eliaba, pédra wéraba, dji warra
bida ewariza codamaréa.” 16 Acoréba Eliadeba jarada quirdca harina
cugurude bara, nedraga zocode ba sida j6é basfa.

17Ewari aba pédra wérd warrara cacua bié besia. Ara maiba jiidciya
niimepeda jaidasia. 18MaA carea pédra wéraba Eliaa jarasia:

—Acéréneba bedeabari, ¢caré caréa mAra mia séne zesi?* ;MA warra
beuméréd mia cadjirua odara Acoréa quirdnebabide zesica?—

19Eliaba panusia:

-Ba warrara mAa diadua.—

Ara maida warrara pédra wéra bacarade bada Eliaba bara edapeda
Ataarebema dejane idji cai babarimaa edesia. Mama idji cadade basia.
20Maibe Eliaba Acéréa nawa bedea djuburiasia:

—~MA Boro Acéré, naX pédra wérdba mara idji diguida bia erobaa.
¢Baa caré caréa idjira sopua unubi ba? ;Caré caréa idji warrara
jaidabisi?-

21 Ara maida Eliara barima {ibea warra jaidada ArA barrubari cobesia.
Mawa o bade Acoréa nawa bedea djuburiasia:

—MX Boro Acéré, mi quird djuburia, nai warrara Arébabidua.—

22El{aba bedea djuburiadada Acoréba bia {irina béra warrara
Arébabisia. 23 Ara maAda Eliaba warrara edaa dji papamaa diade wasia.
Diabarade nawa jarasia:

—Acadua, ba warrara zocai baa.—

24MaAne dji papaba Eliaa jarasia:

~Idibara mAia cawasia bara wardda Acoréneba bedeabarida idjaba baa
jara bara wardda Acoréneba ze bada.—

w 17:15. Dji warra. Mai bedeaba idjaba jara baa “pédra wéra éberara.”
x 17:18. Acoréneba bedeabari. Hebreo bedeade bi baa “Acoré ébera.”

Eliaba Acabo acade wana

1 8 1Poa iibea cue zeé basia. Maibe Acdréba Eliaa naw3 jarasia:
—Israel boro Acaboda acade wadua. Maibebara idji druade
mAa cue zebiya.—

2Ara maida Eliara Acabo acade wasia. MaA ewaride Samaria druade
jarrabara wetara niimasia. 3MaA carea Acaboba idji dedebema boro
Abdiada trisia. (MaX Abdiaba Acéréra bio waya basia. 4MaA carea
Acabo quima Jezabelba Acoréneba bedeabadard quenabiside Abdiaba
adjiranebemada cien edapeda eya uria umé panane miriibicuasia. Uriaza
cincuenta miriibicuapeda baidoda, codi sida diasia.) 5Acaboba Abdiaa
nawa jarasia:

-Dadji druade do zaqueza idjaba baido Ataa bogadra beaza wania.
Chiruada ununisicada dadji cawayoba, mula bida codamaréa. Mawa dadji
animaréra jiima quininaéa.—

6 Adjiza jarasidaa sima wanida. Acabora o abaare wisia. Abdiara
dewara 6are wasia. 7Ode nine Abdiara Elia ume quiradjusidaa. Abdiaba
Eliada jawa bada cawaside idji quirapita chiraborode barru cobepeda
nawa jarasia:

—MZX boro Elia, ¢bada jawa baca?

8Eliaba panusia:

-Maé, maida jawa baa. Ba boro Acaboa jarade wadua maira nama bada.—

9MaAne Abdiaba panusia:

—:MAa caré cadjiruada oda béra baa Acaboa mawa jarade wabi ba?
Mawa jarade waibara idjia mAra beaya. 10Ba Acoré zocai ba quirdpita mAa
waraneba jaraya: mA boro Acaboba druaza bara jarabibadjia. Baribara
jiimaraba jarabadjidaa bara 4djird druade neéda. Maine Acaboba djirda
wiéraneba jarabibadjia bara wirdda adjird druade neéda. 11Maida ¢ba nama
bada mA boro Acaboa jarade wabi baca? 12MA wénacarea Acoré Jaureba
bara mAa adua bamaa edeisicada. BA nama bada Acaboa jarasira maine
idjia bada unune zeébara, mAira beaya. Quirdnebadua warra edaaba mia
Acéréra bio waya bada. 13 ¢Mia odara bia jaradaé panaca? Acabo quima
Jezabelba Acoréneba bedeabadara quenabiside mAa eya uria umé panane
adjiranebemada cien mir{ibicuasia. Uriaza cincuenta miriibicuapeda
baidoda, codi sida adjirda diasia. 14MaAda ¢ba nama bada mA boro Acaboa
jarade wabi baca? Mawa jarade waibara, idjia mAra beaya.—

15Baribara Eliaba panusia:

—MAra Acéré jiima poya ba nezocaa. Idji quirdpita wardneba jaraya: idi
mAra Acabo ume bedeaya.—

16 Ara maAda Abdiaba Acabora jarade wasia. Acabo unupeda jarasia
Eliara sama unuida bada. Ara maAda Acaboba Eliara acade wasia.

17 Acaboba Elia unuside nawa jarasia:

—Israelera migabibari, ¢bara nama baca?-

18Eliaba panusia:

—MAa israelerdra migabié baa. Atebara baabara, ba &berara bida
israelerdra bia migabi panaa. Acéréba obi jaradara bariba igaradapeda
Baalda épé panaa. 19Jaibe israelerdra jiima tribidua Carmelo eyade
abaa dji jaredi carea. Idjaba Baaldeba bedeabadara 450 panada tribidua.
Adjird awara Aseradeba bedeabadara 400 pana sida tribidua. Ba quima
Jezabelba jlima adjirara ne cobibaria.—-

Eliaba wara Acoré cawabida

20MaAbe Acaboba israelerara Carmelo eyadaa jlima tribicuasia.
Baaldeba bedeabadara sida mama abaa dji jaresidaa. 21 MaAne Eliara
jlimara quirapita piradrapeda nawa jarasia:

—¢Aba siibe cricha umé eropanani? Baalda wara Acdré baibara, idjidra
&pénadua. Baribara Acoréda dji ward araa baibara, idjidra épénadua.—

Baribara éberdriba ni ciré sida jaradaé basfa. 22Maine Eliaba jarasia:

—Ac6réneba bedeabarira ababe mAdra besia. Maine Baaldeba
bedeabadarada 450 panaa. 23Paca zaque dji umaquirdda umé dairaa
diadadua. Baaldeba bedeabadardba aba edadapeda beadia. Tacuadapeda
taba Ari badia Baalea babue diadi carea. Baribara tabara coadaéa.
Dewarabema paca zaquera mAaa bida beapeda, tacuapeda, taba ArA baya
Acéréa babue diai carea. Mia bida tabara coaéa. 24MaZne Baaldeba
bedeabadariba iwididia Baalba adji tabara jidabimaréa. Mia bida Acéréa
iwidiya mA tabara jidabimaréa. Dji taba jidabibaradra dji wara Acoréa.—

MaAine jimaraba bia baada asidaa. 25Eliaba Baaldeba bedeabadaraa
nawa jarasia:

—Barara zocara pana béra barabara paca zaqueda naara edadadua.
Beadapeda, tacuadapeda, taba ArA badadua Baalea babue diadi carea.
Baribara tabara coaranadua. Maibe Baalea iwididadua bara tabara
jidabimaréa.—

26 Ara maAda israeleraba paca zaque diapedadara adjiraba edasidaa.
Beadapeda, tacuadapeda, taba ArA basidaa Baalea babue diadi carea.
MaAibe diapedaaba aba umatipa adjiraba Baalea iwidi panesidaa adji
tabara jidabimaréa. Nawa jarasidaa: “Baal, daira bedeara panudua.”
Baribara panué basia. Chupea niimasia. Maibe 4djia animara babue diadi
carea opedada icawa carisidaa.

27Umatipa babarade Eliaba adjirda nawa ipida jarasia:

~Wetara biadadua. ¢Idjira bara dcorééca? Ne cricha baba iirié basicada.
Aibéra doeda wa basicada wa dya wa basicada. Aibéra cai ba béra
ArAmanida panasicada.—

28MaA carea adjiraba wetara Baalea bia iwidi duanesidaa. Necoba,
miasu bida ara adjiduba cocuasidaa adjia Baal itea obada quirdca. MaAba

adjirara oa purega duanesidaa. 29Umatipa edaaba aba quewara adjira
cari duanane Baalea bia iwidi panesidaa. Baribara quewara israeleraba
Acéréa animari babue diabada horaca wadibida Baalba panué basia ni
{irié basia.” Chupea basia. 30Maibe Eliaba israelerda nawa jarasia:

-MZimaa zedadua.—

Ara maAida caita wasidaa. MaAne Eliaba mogara Ata pa bue badada waya
bia osia paca zaqueda Acdréa babue diai carea. 31-32Mdgarada doce edapeda
dji animara babue diabadada bia osia. (MaA doce mdgaraba jara baa
Jacobodeba ydpedada puru doce panada. Acoréba Jacobora tri basia Israel.)
Eliaba maA animara babue diabada icawa parraa corosia. MaA corodade
baidoda galoA {ibea audu poyaida basia.” 33 MaAibe tabara cajérapeda paca
zaquera beasia. Tacuapeda taba Ari cobasia. 34MaAne Eliaba jarasia:

-Baidoda zoco quimaré jue enenadua. MaAi baidora paca tacuada Ari
weadadua. Tabara jima beguea odadua.—-

Mawa opedadacarea Eliaba jarasia:

-Wayacusa ara mai quiraca odadua.—

Ara maida mawa osidaa. Eliaba wayacusa jarasia ara maAi quiraca
odamaréa. Ara maida wayacusa mawa osidaa. 35Mawa o panane baidora
aya wea niimesia. Abeda dji animara babue diabada icawa parraa
corodara baidoba bira timesia.

36 Quewara israelerdba Acoréa animara babue diabada horaca Eliara
animara babue diabada caita wipeda Acoréa nawa iwidisia: “Acoré,
badra Abrahaa, Isa, idjaba Israel Acéréa. Idi unubidua bara warada
israelera Acoréda idjaba mira ba nezocada. Unubidua baabara mia nawa
obi bada. 37 MA bedeara panudua, Acéré, mi bedeara panudua. Mawa
naX éberdriba cawadia badra wird Acoréda idjaba baabara nawa obi
bada adjiraba wayacusa ijanamaréa.”

38Mawa iwidi bade Acoréba taba uruada bajineba dji animara babue
diabada ArA baebisia. MaAba dji animara tacuadara, tabara, mogarara,
egoro sida jlima ba wasia. Dji icawa corodade baido imana sida taba
jAwArAaba jima poasasia.

39MaA unusidade israelerara chiraborode barru copanenapeda nawa
jigua jarasidaa:

—Nai Acorédra dji wird araa. Nai Acorédra dji ward araa.—

40MaAbe Eliaba adjiraa jarasia:

—Baaldeba bedeabadarada jima jidadadua. Ni abaada idu mird
wabiranadua.—

Ara maAida israelerdba adjirara jidacuadapeda Eliaba QuisoA do
zaquedaa edebisia. Mama idjia jima quenasia.

y 18:29. Israelerdba Acéréa animard babue diabada hora. Exodo 29:38-41.
z 18:31-32. Baidoda galod iibea audu. Hebreo bedeade bA baa “dos seah de grano.”

Eliaba Acéréa iwidida cue zebimaréa

41 MaAbe Eliaba Acaboa nawa jarasia:

—Ne code wadua. MAa cue droma zebarada tiri baa.—

42 Ara maida Acabora ne code wasia. Baribara Eliara Carmelo eyade
Ataa wasia. Mama chiraborode cobepeda dratura egorodaa téfi cobesia.
43MaAbe Eliaba idji nezocaa nawa jarasia:

—Ataara wipeda pusadaa acadua.—

Ara maAida idji nezocara Ataara wapeda pusadaa acasia. Jéda zepeda
Eliaa jarasia:

—Ni ciré sida unué basia.—

Eliaba wayacusa jarasia acade wamaréa. Ara maA quiraca barima siete
mawa osia. 44Barima siete wabarade Elia nezocaba jéda zepeda nawa
jarasia:

—MAa unusia jAirara maari jawaja quirdca quiruda pusaareba
zebarada.—

Eliaba jarasia:

—Acaboa jarade wadua idji carretade badopeda isabe diguidaa
wamaréa. Isabe waébara cueba poya wiéa.—

45 Acaboba maa firiside idji carretade badopeda Jezreel purudaa wasia.
Mawa bade ewarira paimaga bueasia. Nafira bara zesia. MaAne cuera
dji cabaya ze niimesia. 46 Acoréba Eliaa idji abaada diada béra Eliaba
cacuade jA bara bio trajaipeda Acabo na pira wasia Jezreel purudaa.

Elia Horeb eyadaa mirii wana

19 1Eliaba odada, Baaldeba bedeabadara necoba quenana sida

Acaboba idji quima Jezabelea jlima nébarasia. 2Maa carea
Jezabelba aba Eliamaa nawa jarade diabuesia: “Jezabelba idji acoré bea
quirapita waraneba jara baa nu nai horaca bai naéna bara beaida baa
Baaldeba bedeabadara quenana quiraca.”®

3Maa ftiriside Eliara dauperapeda mirii wasia. Wane Juda druade
Beerseba purude jliéne wasia. Mama Eliaba idji nezocara beesia. 4MaAbe
idjira €jia poasa ewaraga bade ewari aba wasia. Mama bacuru zaque
edre chiimepeda nawa crichasia: “Biara baa beuida.” MaAi béra idjia
Acéréa jarasia:

—Acoré, waaéa. Mira beadua. Mi dr6d naénabemari beupedada
ciyabara maira biara baéa.—

5Mawa jarapeda Eliara bacuru zaque edre cai cobesia. Mawa bade
Acoré nezoca bajinebemada idjimaa zepeda Arimatasia. MaAbe jarasia:

—Piradrapeda ne codua.—

a 19:2. Griego bedeade idjaba nawa bA baa: “Bada Eliabara, mAra Jezabelea.”

6Eliaba acabarade idji boro nocoare pai tabade abudada idjaba zocode
baidoda unusia. Ne copeda, baido sida dopeda wayacusa cai cobesia.

7 Acdré nezoca bajinebemada idjimaa wayacusa zepeda Arimatasia.
Maabe jarasia:

—Piradrapeda ne codua. Bara tama waida baa.—

8 Ara maida Eliara piradrapeda ne cosia, baido sida dosia. Mawa ne
codaba cacua abaapeda cuarenta ewari, asa, diamasi bida ode nibasia
aba Horeb eyade j{iébaradaa. Mai eyara Acoré eya abadaa. 9Jiiéna
diamasi Elfara eya uriade caine wasia.

MaZine Acéréba idjia nawa jarasia:

-Elia, jcaréda nama o ba?—

10Eliaba panusia:

—Acoré jiima poya ba, mAra zoquea basia baa quiria bara oi carea.
Baribara baa israelera ume bedea badada adjiraba igarasidaa. MaAne
ba itea oda animara babue diabadara jlima arisidaa. MaA awara badeba
bedeabadarada necoba jiima quenasidaa. Ababe mAdra baa baribara ma
sida beadi carea jara panaa.—

11MaZine Acdréba Eliaa jarasia:

—-Dajadaa mA quirdpita nai eyade niimane zedua, mAra waya wabara
béra.—

Ara maida Acoré na naiirdda dji cabaya tasia. Mai nafirdba eyara
Aracuasia. Mdgara sida todozoasia. Baribara Acoréda mawa baé basia.
Natiira wanacarea de uremiada wisia. Baribara Acoréda mawa baé
basia. 12De uremia wanacarea taba uruada eradra niimesia. Baribara
Acéréda mawia baé basfa. Taba urua quidacarea Eliaba nafirdda pidca
sAga nlimada {irisia. 13Maa {iribarade Eliaba jA baba idji quiradarrara
jliatrasia. MaAbe dajadaa wapeda eya uria caita nimesia. Maine bedeada
{irisia. MaAba nawa jarasia:

-Elia, jcaréda nama o ba?—

14Eliaba panusia:

—Acoré jiima poya ba, mAra zoquea basia baa quiria bara oi carea.
Baribara baa israelera ume bedea badada adjiraba igarasidaa. MaAne
ba itea oda animara babue diabadara jiima arisidaa. MaA awara badeba
bedeabadarada necoba jiima quenasidaa. Ababe mAdra baa, baribara ma
sida beadi carea jara panaa.—

15 Acoréba Eliaa jarasia:

—Jéda &jiia poasa ewaraga baare Damasco purudaa wadua. Mama jiépeda
nedragada Hazael boro ArA weadua Siriadebema boroda bai carea. 16Mai awara
Nimsi wiuzaque Jehtimaa wapeda nedragada idji boro ArA weadua Israeldebema
boroda bai carea. Idjaba Abel-mehola purudebema Sapa warra Eliseomaa
wapeda nedragada idji boro ArA weadua ba cacuabari mAneba bedeabarida bai
carea. 17MaAbe Israel druade ma igara panara Hazaelba necoba zocara quenaya.

Idjia quenanaéra Jehtiba necoba quenaya. Jehtiba quenanaéra Eliseoba quenaya.
18Baribara Israel druade mAa éberarara siete mil waga erobaa. Adjirara Baal
quirapita chiraborode barru cobeadacaa ni idjira isdbnacaa.—

Eliaba Eliseo trina

19MaAbe Eliara Horeb eyadeba wasia. Wane Sapa warra Eliseoda, once
&berara idji ume &jiia o pana sida unusia. Adjirdza pacada umé uméa abaa ji
eropanasidlaa. MaA pacaba bacuru climia bada egorode errebari eronibasidaa
egorora bogajudapeda ne udi carea. Eliara Eliseo caita wapeda idjia cacuade
j& bara Eliseo ArA wéa cobasia acabi carea Eliseora idji cacuabari Acréneba
bedeabari baida. MaAbe wasia. 20 Ara maAda Eliseoba idji pacara amepeda Elia
caidu pira wasia. Jidapeda nawa jarasia:

-Ba ume wai naéna idu maA djibarirada is6ne wabidua. Maibebara
mAra ba ume waya.—

Eliaba jarasia:

~Wiadua. MZa bara wiabi ama baéa.—

21 Ara maAda Eliseora jéda wasia. Jii€peda idji umébema pacara
beapeda dji pacaba errebari bada bacuruda baa tucuapeda taba cajérasia.
Maaine dji paca djarara djupeda idji €berarara ne cobigasia. Mawanacarea
idjira Elia caidu wapeda Elia carebabarida besia.

Acaboba Nabé €jiia jarina
2 1 1Dara badacarea naida mawasia. Jezreel purudebema Nabéd
abadaba uva éjiiada Israeldebema boro Acabo de droma caita

erobasia.? 2MaA carea Acaboba Nabda niawa jarasia:
—-Ba uva €jiiada mA de caita ba bérad maa nédobuedua. Jima ne u quiria

paratada quiria babara dji €jia nébaa ba quiraca diaya.—

3Baribara Nabdba panusia:

~Wiraneba jaraya: mi zeza basiba mAia diada &jiiara nédobueéa.—

4 Jezreeldebema Nabdba mawa jarada béra Acabora sopuapeda
quirliquiriia diguidaa wasia. Diguida jliépeda idji cadade quira aya
tabesia idjaba ne co quiriaé basia.

5Mawa bade Acabo quima Jezabelera idjimaa zepeda iwidisia:

—¢Bara caré caréa sopua ba? ;Caréa ne co ama ba?-

6 Acaboba panusia:

—MAira Jezreeldebema Nab6 ume bedeasia. Mia iwidisia idji uva &jtara
mAa nédobuemiréi. Parata ciyabara dewara &jiada quiria babara maa

diayada asia. Baribara idji €jidira nédobue€ana asia.—

b 21:1. Israeldebema boro Acabo. Hebreo bedeade bA baa “Samariadebema boro Acabo.”
Mawa jara baa Acabora Samaria purude biara babadji béra.

7MaAine Acabo quima Jezabelba jarasia:

—¢;Mawira bara Israeldebema boroéca? Sopua baradua. Piradrapeda ne
codua. MAa Jezreeldebema Nabé uva €jiidra bAa jari diaya.—

8 Ara maida Jezabelba Acabo trineba cartada bacuapeda Acabo
séyada basia. MaAra Nab6 purudebema bororamaa, dji dromaramaa bida
diabuesia. 9Maa cartade idjia nawa basia:

“Jimaraa jaradadua ne codaca ewarida odamaréa. Mai ewaride abaa
dji jaredapeda Nabéra éberara nocoare chiimebidadua. 101djaba €bera
cadjiruada umé idji caita chiimebidadua sewadeba jaradamaréa idjia
Acéréda, Israeldebema boro sida bié jarasida. Maibe Nabéra puru jiga
ededapeda mogaraba tabari beadadua.”

11 Jezabelba maAa cartade bada quiraca Jezreel purudebema bororaba,
dji dromara bida jiima osidaa. 12Adjirdba jiimaraa jarasidaa ne codaca
ewarida odamaréa. Maibe Nabéra éberara nocoare chiimebisidaa.
13Ebera cadjiruada umé zebidapeda Nabé caita chiimebisidaa. Mai
umébemaba jiimara quirdpita sewadeba jarasidaa Nabéba Acoréda,
Israeldebema boro sida bié jarasida. Ara maida éberirdba Nabéra puru
jiga ededapeda mogaraba tabari beasidaa. 14Mawanacarea Jezreel
purudebema borordba Jezabelea jarabisidaa Nabdéra mogaraba tabari
beasidada.

15Nab6 mogaraba tabari beapedada firiside Jezabelba idji quima
Acaboa nawa jarasia:

—Jezreel purudebema Naboéra beasidaa. MaA béra idjia uva &jta
nédobue quiriaé badara edadua.—

16 Acaboba Nab6 beapedada firiside ara maida Jezreel purudaa Nabé
uva &jiid edai carea wésia. 17 MaAmisa Acoréba Tisbé purudebema Eliaa
nawa jarasia:

18_[sraeldebema boro Acabo Samariade babarira acade wadua. Idjia
Nabé basi uva €jliara edai carea wasia. Ara nawena mama baa. 191djia
jaradua: “Acéréba nawa jara baa: baa Nabéra beapeda idji &jiidra edasia.
Maa carea usaba Nabé oa senepedadama ba oa sida senenia.”-

20Elia Acaboma jli€side Acaboba idjia jarasia:

—MA dji quirdi, ¢baa mAra acade ze baca?-

Eliaba panusia:

—-M3é, bara acade ze baa. Baa Acoré quirdpita jiimawiya cadjiruada
o baa. 21 MaX carea Acoréba bara bio cawa oya. Israel druade jiima
ba &berira dji umaquirdda quenabiya: nezoca beada, nezocaé bea
sida. Abeda jiima badeba yobadarada idjia jobiya. 22Idjia Nabat warra
Jeroboai €berara jobida quirdca idjaba Ahia warra Baasa éberara
jobida quiraca ba éberara sida jobiya. Baa cadjirua o badeba idjira bio
quiriibisia. Baa israeleraa bida cadjiruada obisia. 28MaAi awara ba quima
Jezabeldebemada Acdréba nawa jara baa: Jezreel puru caita idjira

beadapeda usaba codia. 24Jiima ba €berara purude beubadara usaba
codia. Ba éberara puru jiga beubadara agosoba codia.

( 25Acéré quirdpita jlimawdya cadjirua obarida Acabo quirica neéa,
Acabo quima Jezabelba mawa cadjiruada obida béra. 26 Warada Acaboba
jimawaya cadjiruada o babadjia. Jawaba oda acoré beada épébadjia
amorreordba naéna &pé panana quirdca. Mai amorreordra Acéréba
israelera quirapitabemada aya jaretasia.)

27 Acaboba maa firiside idjia cacuade jA bara sopuaba coatasia. Maibe
sopua carea jAbadara jApeda caibadjia. MaA awara ne codaca ewarida
obadjia idjaba sopua babadjia. 28MaA carea Acoréba Tisbédebema Eliaa
nawa jarasia:

29—;Baa unu baca sawa Acabora sopua bada idjia cadjirua oda carea?
Mai béri idji zocai bamisa mAa idji éberarara jobiéa, dtebara idji warra
Israeldebema boroda bedacarea idji €berarara jobiya.—

Acabo beapedada

2 2 1Siriadebemarira israelerd ume djénaé panada poa iibea babara
basia. 2MaAne Juda druadebema boro Josapada Israeldebema
boro Acabo acade wasia.

3Mawa bade Israeldebema boro Acaboba idjiare beaa nawa jarasia:

—-Baraba cawa panaa Gala druade Ramo purura dadjirdne basida.
Baribara Siriadebemaraba jaripedadadeba Ataa dadjiraba ni caré€ sida
odaé panaa adji boro jawaedabemada &dra edadi carea.—

4Maa béra Acaboba Josapaa nawa iwidisia:

—-:Bara mAare Gala druade djone waica Ramo édra edadi carea?-

Josapaba panusia:

—-M2Aida, mA sordaorada, mA cawayodeba djobadara sida ba ume
wania.—

29MaAbe Israeldebema boro Acaboda, Juda druadebema boro Josapa
sida Gala druade Ramo purudaa djone wasidaa. 30 Wabadade Acaboba
Josapaa nawa jarasia:

-Djobadade mAira quira awara djio baya ni abaaba cawaranamaréa
maAra dji boroda. Baribara baa badji djiora jA badua.—

Ara maAida Israeldebema boro Acabora quird awara djiopeda djone
wasia. 31Siriadebema boroba carretadeba djobada bororada 32 erobasia.
Djobadade adjiraa jarasia baridua ume djoranamaréa, atebara ababe
Israeldebema boro Acabo ume djonamaréa. 32Carretadeba djobada
borordba Josapa unusidade idji djio carea crichasidaa idjira Israeldebema
boro Acaboda. MaAi carea idjimaa djone wasidaa. Baribara Josapara

¢ 21:23. Jezreel puru caita. Hebreo bedeade Acara cartade nawa ba baa: “Jezreel puru
mogaraba audu jiira ca ba caita.”

biasia idji sordaoraba carebadamaréa. 33Mawa biabarade Siriadebema
carretadeba djobada borordba cawasidaa idjira Israeldebema boro
Acaboéda. Mai béra idu basidaa. 3#MaZine Siriadebema sordaoba chada
baridua drasia. Mai chaba Acaboda sude wasia idji jaare jA ba jliatrabari
ewara bamaa. Ara maida Israeldebema boro Acaboba idji carreta
edebarAa nawa jarasia:

—-Jéda ededua. Nai djo pananebemada mAra aya ededua. Chaba maira
dra ataubisidaa.—

35MaAi ewaride israelerara Siriadebemara ume dara djosidaa. Djo
panane Israeldebema boro Acaboba idji carretade Ata aca niimasia.
Acabora dji cabaya oa ze niima béra idji carreta jara oaba purega
niimesia. Quewara Acabora beusia. 36 Amadau baebarade israeleraba
nawa biasidaa:

—{Waa djonaéa! jDadji druaza, puruza bida wania!-

37Mawa Israeldebema boro Acabora beusia. Idjira Samariadaa
ededapeda tabarisidaa. 38MaAbe Samaria caita baido imamaa idji
carretara sagade edesidaa. Mama wérara auduada cuibadjidaa. MaAne
usaba Acabo oara sene duanesidaa Acdréba Eliadeba jarada quirica.?

39 Jiima Acaboba oda naX cartade baé bara, idjia israelerd pe
erobadadebemada, idji de droma elepante quidaba bio djio badada, puru
bea idjia oda sida dewara cartade bA baa. MaA carta trira “Israeldebema
bororédba opedada” abadaa. 40 Acabo beudacarea idji warra Ocoziada idji
cacuabari Israeldebema boroda besia.

d 22:38. 1 Reye 21:19.

